
Nd. 555. Frumvarp til laga [179. mál]
um breyting á lögum nr. 17 frá 10. febr. 1953, um Framkvæmdabanka íslands.

(Lagt fyrir Alþingi á 76. löggjafarþingi, 1957.)

1. gr.
Til viðbótar því, er gremIr í 9. gr. laganna, sbr. og 1. gr. laga nr. 39/1954, el'

ríkissjóði heimilt að ábyrgjast erlend lán og skuldbindingar fyrir bankann að fjár-
hæð allt að 150 milljónir króna.

2. gr.
14. gr. laganna orðist svo:
í bankaráði Framkvæmdabankans eiga sæti fimm menn. Skulu fjórir þeirra

kjörnir hlutbundinni kosningu af Alþingi til sex ára í senn. Fimmta manninn
skipar fjármálaráðherra til jafnlangs tíma og er hann formaður bankaráðsins. Á
sama hátt skal kjósa og skipa varamenn, einn fyrir hvern aðalmann.

Fjármálaráðherra ákveður þóknun til bankaráðsmanna.

3. gr.
Þegar lög þessi eru gengin í gildi, falla niður umboð núverandi bankaráðs-

manna, og skal nýtt bankaráð kjörið og skipað samkvæmt lögum þessum.

4. gr.
Lög þessi öðlast þegar gildi.

Athugasemdir við lagafrumvarp þetta.
Frumvarp þetta felur í sér breytingar á tveimur greinum gildandi laga um

Framkvæmdabanka Íslands. Lagt er til í fyrsta lagi, að hækkuð verði fjárhæð sú,
sem fjármálaráðherra er heimilt að ábyrgjast í erlendum lánum, er bankinn tekur,
og í öðru lagi, að gerðar verði breytingar á skipan bankaráðsins í samræmi við
þær skipulagsbreytingar, sem ríkisstjórnin beitir sér fyrir að gerðar verði á banka-
kerfi landsins.

Um 1. gr.
Í 9. gr. laganna um Framkvæmdabankann er fjármálaráðherra heimilað fyrir

hönd ríkissjóðs að ábyrgjast erlend lán, er bankinn tekur, allt að tiltekinni heildar-
fjárhæð. Sú fjárhæð var upphaflega 80 milljónir króna, er var síðar með lögum
39/1954 hækkuð upp í 225 millj. króna. Nú er svo komið, að eigi er eftir af heimild
þessari nema 60-70 milljónir og þykir óhyggilegt, að ráðherra hafi eigi meiri
möguleika til að veita bankanum ríkisábyrgð á erlendum lánum þegar litið er til
þess, hver reynslan hefur verið undanfarið. því er með frv. lagt til, að til viðbótar
þeirri fjárhæð, sem nú er lögum samkvæmt heimilt að ábyrgjast, megi ríkissjóður
ábyrgjast allt að 150 millj. króna.

Um 2. gr.
Akvæði greinar þessarar eru, eins og áður er vikið að, í samræmi við samsvar-

andi ákvæði í frumvarpi til laga um breyting á lögum nr. 10/1928, um Landsbanka
íslands, og frumvarpi til laga um Útvegsbanka Íslands, sem lögð eru fyrir Alþingi
jafnhliða þessu frumvarpi.


